
Macilikaama
Maama n baatodi bi kpakpaaaba caga paalu n
pugini, Afiriki veriti bulicina, leni i ligi
koanbadiegu ki pugini komisiyon eropeyenni
ligitodimataani leni bulicinakpakpaaba dajo ki
bogini ku jeligu/li boeli dajo nni.
Li boeli yeni den cie leeri 3. Li tieni fada
gulima (gulima porovensi nni) 2005, ciyendo,
o piilie n danaluoba leni ti kpaandi kpenda,
ke bi pundi 50.
Li boeli boginma n bi lingi yaala n tie =
Lin lingi yaala kuli
- Bi kpapaaba caga boginma leni a cenli n
nanbi ki pugini, yaala n ban cie yaa caga n
tuuni leni Afiriki veriti maama a baa pugini
bi kpendu paalu.
Lin li lingi yaala
- Ki paa laabaali bi kpakpaaba caga niba
leni yaaba n tugi yuli yaala n tie gudipemanba
leni bi cagiciana boginma leni a cenli po
(deparitemanba cagiciana bi porovensinba
cagiciana leni desiyonba cogiciana).
- Ki boe ki go tundi bi kpakpaaba caga, yaa
taayienu n baa yaa ye bani leni ti kpaandi

kpenda (a kpenda, yaaba n kpandi) yaaba n
sieni siiga yaala n tie ti kpaandi kpendu po.
Li boeli puole ke bi kpakpaaba dajo
tuonsoanba tieni yaa kaseto ke bi baa songi,
ki tieni lienni ku jeligu/li boeli yeni mayula.
Laa kaseto tie yaa tiagu n baa todi ki tundi ki
go boe leni bi kpkpaaba caga, a caga yema
boeli, yaala n ban cie, bi kpakpaaba caga leni
bi cagiciana kaanu ti kpaandi kpendu bulicina
faso nni.

Line kaseti noadima tili diani ki baa todi mi
findima tuonsoanba bi yua li bua kuli, n fidi
ki soani leni li bi kpakpaaba caga boeli leni a
tundi po.

Li tili ne pia boagataa :

- Yaala n ye kaseti nni kuli waanma

- I tundi ki fidi ki soani leni kaseti

- O boboolo n baa #i yaa magbangu li
boeli po.



I - Yaala n ye kaseti nni kuli waanma

Kaseti nni boeli pia boaga 10, ke boagili kuli
juodima yabi ki pia bu yanbu.

Boagili 1 : macilikaama yaama n tie magjenga
kemi wangi naani keku jeligu/li boeli tieni, yaaba
nbi ye masininbakani leni yaaban bi tugi li boeli
yuli (o boboolo, 0 soagindo, yaabanwangi i buali
lebidimayaatiegi, ayanyanla).

Boagili 2 : u cicilibualu yaaba kuli n taa ku
jeligu nni yaala n baa gandi niba 8 yaaba n
teni yaa lebidima n nani ki cie bi lieba.

Boagili 3 : yaaba n ye ku jeligu nni leni bi
yanbuama lebidima

Boagili 4 : yaaba n wangi i buali lebidima
yaa tiegi lebidima leni yaa niba 8 ke bi gandi
ke bi baa suagi leni ku jeligu.

Boagili S : yaa bualilielu ke bi buali ban gandi
yaa niba 8 yaala n baa go gandi bi siiga niba
4 yaaba n baa suagi leni ku jeligu.

Boagili 6 : Bi niba 8 lebidima u bualilielu
kani

Boagili 7 : Yaaba n wangi i buali lebidima
yaa tiegi lebidima, leni ban gandi yaa niba 4
ke bi baa suagi leni li boeli/ku jeligu.

Boagili 8 : Ban yedi yaa niba 4 ke bi gandi
yeni n yiini bu yanbu ke bu maadi bonla
maama.

Boagili 9 : Yaa niba 4 n ye ku jeligu nni yeni
yani

Boagili 10 : Bi niba 4 siiga yua bandi ki cie o
yua waanma, yua n kua liiga ku jeligu yeni
nni waanma leni yaaba n tieni li boeli jaandi.

IT - I tundi kaseti naodima li boeli po
Li tili ne nni ki pia yaala kuli n baa fidi ki
todi kaseti noadima ka.

Moamoani, li nua li boeli n tiendi leni yaaba,
yaa ligi n ye, li boeli n lingi yaala, ....
Lanwani, kaseti goadima sanbila baa fidi ki
yaa yabi :



- Bi baa fidi ki cengi boaga ba li boeli yaa
tie tundi bi bangima ;

- Bi baa ki teni ban cengi kaseti kuli tuonli
fuodina yogunu. Laa tuonli baa fidi ki yaa tie
bangima, ti kpaandi kuadima, leni ti daama
kaanu.

- Bi go baa fidi ki taa kaseti yeni ki goa ki
jeli jelitoagu nani li boeli taama yogunu, kaseti
po, ki waani yaaba n baa leni bu paabu tenma;

- Kiyaanuakicaca;

- Laa sani kuli nni, ti cuo ke kaseti baa tua
yaala n baa todi cagili n tia li mayucianli leni
yaa buali buoli n buali po, ki da piani yaaba n
wangi i buali lebidima yaa tiegi n teni yaa
lebidima li boeli taama yogunu kaseti po.
Laa boeli n baa noadi maama pia boagidima
7 ke mi tie :

Mi cicilima : Li boeli macilikaama puoli (li
boeli n lingi yaala, li

majali, ....) ki teni ban cengi li boagili 2 yaali
n ye kaseti po ki wangi u cicibualu.

Mi liema : Li puoli, ki bogini li boeli maama

n baa teni yaaba kuli n ye ku jeligu nni ki
bua, n lebidi u cicibualu.

Mi taama : Bi niba yaa lebidi lebidi, ki teni
ban cengi li boagili 4 yaali n ye kaseti po lani
n tie, yaaba n wangi i buali lebidima yaa tiegi
lebidima u cicibualu po. Ki biini yaala n poadi
mi lebidima nni ki nanbi ki tegidi ma. Li yaa
po yo ke bi tieni li tili ne boagili III nni,
magbanjigi li boeli po.

Mi naama : Ki go teni ban cengi kaseti nni li
boagili 5 yaali n wangi u bualielu.

Mi muuma : Li puoli ki bogini li boeli maama
n baa teni yaaba kuli n ye ku jeligu nni ki bua
n lebidi u bualielu.

Mi luobima : Ki teni ban cengi kaseti nni li
boagili 7, lani n tie yaaba n wangi i buali
lebidima yaa tiegi lebidima u bualielu po. Ki
ni magbanjigi ki biini yaala n poadi nni
lebidima nni, ki go nanbi ki togidi ma.

Mi leleema : Ki taantaani li boeli mayula ki
yuandi ki sieni li boeli.



IIT — Magbanjigi o boboolo po

“Bi kpakpaaba caga leni ti kpaandi kpenda
yaaba n tuuni bi yuceli po taayienu kubima’.

Ti kpaandi kpendu nni, kpenda cagician-
buolilie n ye : yaaba n li kpendi ti kpaandi
leni yaaba n yen ludi ki kpendi ti ;

Yaaba n li kpendi ti kpaandi tie yaa niba bi
yaa tuonsoanjaana n li tuuni ti kpaandi tuona
nni. Lani n tie bi kpakpaaba (yaaba n tuuni bi
bebe bi yaaba n taani a caga nni nani
gudipemanba), a kpenda, yaaba n kpandi.

Bi kpakpaaba tie yaaba n ko ti kpaandi yaa
fanma n wa bi ki yabi po, niyendiyendo bi ki
taani (taataankuani). Bani n yen kpa gedinni
ti kpaandi ki daaga po. Bi yen kuadi ti kpaandi
ki baa yaa ligi n baa dagidi ban kuani bi
pantaadi (laafia, u cogu ; ti tiayiekaadi,
cecenba, ...).

A kpenda tuonli n tie mi boagidima. Li bua ki
yedi ke bani n kuliti ti kpaandi yaaba n pia ti
pantaado. A kpenda buoli yabi, ke li nua

yuakuli ligi leni kuadi kaanu n da maama : bi
laadi yaa niba n li daa ti kpaandi bi kpakpaaba
kani ki tendi a kpendigbenga. A kpendigbenga
tie yaaba n kuadi ti kpaandi tonninba coacaala.

A kpenda moko ye ki kuadi ti kpaandi
boncianla ama ke laa pundi a kpendiciama
yaadi, ki juodi a kpendibila. Bani n yaba ki
cie. A kpendigbenga yaa kuadi tonninba, bani
wani todi ke yaaba n pia ti nantaado ki naa
pia li fidu daa ti kpaandi tadiyenga.

Bi yabi ki yi a kpenda “ti kpaandi kpenda
yaaba n tuuni bi yeceli po” kelima baa taa
leni bi kpakpaaba caga ; bi tuuni bi bebe yo
bi nicagili nni bi bi tuonli nni.

Yaaba n kpandi ti kpaandi yen taa ti kpaandi
yo ki kpandi tin tua bonjekaalatoana nani mi
yoma, lecili (basi), li yonbuli, ....

Bi yabi ki laadi laa bonjekaala mu dociamu
nni ke li todi bi niba ke mi jiema paanma
faali ki go jaligi ki cie mu dobinmu nni.
Nani bi kpakpaaba, yaaba n kpandi ti kpaandi
tuuni bi bebe yo bi bi taagi ki tuuni a caga bi
gudipemanba nni.

Yaaba n buagi ti kpaandi kpenda tie yaaba n
tuuni tuonbuotuana nni ki yen ludi ki kpendi
ti kpaandi. Bi yabi ki kpendinni bonla ti
kpaandi kpenda po. Li tie nani baalo yua n
yaadi n puuni ti kpaandi kpenda i ligi bi tuona
po, ki diidi li sancenli tuoncaga leni bi
tuonsoanba caga yaaba n puuni ti kpaandi
kpenda bi lolinba bi niba leni ti kpaandi
tugima po ; ki diidi saliwuudidiedi leni mi
tuonbanma todikaaba (porose, owenise, a
tuonsoanjaana, ...) yaaba n puuni ti kpaandi
kpenda todima buolibuoli (li panli, li
bonbulikaala, yaala kuli n todi li sancenli nni,
mi bangima, i tundi, ...).



